
ՈՐՈՇՈՒՄ
                         Կատարողական վարույթը կասեցնելու մասին
	19.12.2014թ.                                                                                                                                                       ք.Երևան
            ՀՀ ԱՆ ԴԱՀԿ ծառայության Երևան քաղաքի Կենտրոն և Նորք-Մարաշ բաժնի ավագ հարկադիր կատարող, արդարադատության կապիտան Ա.Հարությունյանս՝ ուսումնասիրելով 03.03.2014թ.  հարուցված թիվ 01/02-1285/14  կատարողական վարույթի նյութերը,
                                                                                  ՊԱՐԶԵՑԻ  
ՀՀ Լոռու մարզի ընդհանուր իրավասության դատարանի կողմից 10.02.2014թ. տրված թիվ ԼԴ3/0155/02/13  կատարողական թերթի համաձայն՝
ՀԱՇՏՈՒԹՅԱՆ ՀԱՄԱՁԱՅՆՈՒԹՅՈՒՆ
 	 Թիվ ԼԴ3/0155/02/13 քաղաքացիական գործով կողմերը՝ 
1 Հայցվորը՝ «Եվրոպա» ՍՊԸ,որի անունից հանդես է գալիս գլխավոր տնօրեն՝ Համլետ Պապոյանը:
2 Պատասխանողը՝ «Տաշիրշին Համաշինական» ԲԲԸ, որի անունից հանդես է գալիս տնօրեն՝ Ռազմիկ Մելոյանը,
Արտահայտելով իրենց կամքը,կնքում են սույն հաշտության համաձայնությունը հետևյալի մասին:
3 Կողմերը ընդունում և հաստատում են ,որ հայցվորը պատասխանողին մատակարարել է շինանյութ, որի համար պատասխանողը պարտք է հայցվորին ընդհանուր առմամբ 17.188.520 ՀՀ դրամ:
4 Կողմերի փոխադարձ համաձայնությամբ, հաշվի առնելով այն հանգամանքը,որ հայցվորը չի պահանջում պատասխանողից ՀՀ քաղ. օրենսգրքի 411 հոդվածով նախատեսված տոկոսները, հայցվորի կողմից կատարված դատական ծախսերի չափը, պատասխանողը պարտավորվում է վճարել հայցվորին 17.704.176 ՀՀ դրամ, որից 17.188.520 ՀՀ դրամ հիմնական պարտքի գումար, 515.656 ՀՀ դրամ՝ որպես իրավաբանական ծառայությունների համար վճարվելիք գումար: ա/Սույն կետում նշված 17.704.176 դրամ գումարը պատասխանողը վճարում է հայցվորին մինչև 25.12.2013թ.-ը:
5 Հայցվորը պարտավորվում է ընդունել պատասխանողից 17.704.176 ՀՀ դրամ գումարը, որպես իր նկատմամբ ունեցած պատասխանողի կողմից պարտավորության պատշաճ և վերջնական կատարում:
6 Գումարն ամբողջությամբ և ժամանակին վճարելու պարագայում հայցվորը պարտավորվում է սույն գործի հետ կապված պատասխանողին որևէ պահանջ հետագայում չներկայացնել:
7 Սույն հաշտության համաձայնության 4-րդ կետով նախատեսված 17.704.176 ՀՀ դրամ գումարը կամ դրա մի մասը 4-րդ կետի «ա» ենթակետով նախատեսված ժամկետում չվճարելու դեպքում, հաշվարկվում է տույժ վճարման ենթակա, բայց չվճարված գումարի նկատմամբ օրեկան 0.2 տոկոսի չափով՝ սկսած 26.12.2013թ.-ից մինչև պարտավորության փաստացի կատարման օրը:
Բռնագանձել նաև բռնագանձվող գումարի 5 տոկոսի չափով գումար,որպես կատարողական գործողությունների կատարման ծախս: 
Կատարողական գործողությունների ընթացքում արգելանք է դրվել «Տաշիրշին համաշինական» ԲԲԸ-ին սեփականության իրավունքով պատկանող շարժական գույքերի վրա, սակայն չի բավարարում:
 Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր  կատարման մասին» ՀՀ օրենքի 28 հոդվածով և 37 հոդվածի 1-ին մասի 8-րդ կետով։
ՈՐՈՇԵՑԻ
Կասեցնել 03.03.2014թ.  հարուցված թիվ 01/02-1285/14  կատարողական վարույթը մինչև դատարանում գործի քննության ավարտը։
Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.
Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում:
 	Որոշման պատճեն ուղարկել կողմերին։
Որոշումը կարող է բողոքարկվել ՀՀ Վարչական դատարան կամ վերադասության կարգով՝ որոշումը ստանալու օրվանից 10 օրվա ընթացքում։
 	«ԴԱՀԿ մասին» ՀՀ օրենքի 28 հոդվածի 5-րդ մասի համաձայն հարկադիր կատարողի որոշման բողոքարկումը չի կասեցնում կատարողական գործողությունները։

                ԱՎԱԳ ՀԱՐԿԱԴԻՐ ԿԱՏԱՐՈՂ՝                                                                  Ա.ՀԱՐՈՒԹՅՈՒՆՅԱՆ

